
Dengan nama Allah yang maha pengasih lagi maha penyayang.! Segala puji kembali
kepada Allah jua.? Kita memujiNya dan memohon pertolongan serta keampunanNya.*
Kita berlindung kepada Allah daripada kejahatan diri kita dan daripada perbuatan-
perbuatan kita yang buruk.* Sesiapa yang diberi hidayah oleh Allah maka tiada siapa
pun dapat menyesatkannya, dan sesiapa yang disesatkanNya, tiada siapa pula dapat
memberi petunjuk kepadanya. Aku bersaksi bahawa sesungguhnya tiada tuhan selain
Allah. Sebuah kesaksian yang menyebabkan seseorang manusia selamat dan darjatnya
terjamin meningkat (di dunia dan di akhirat). Aku juga bersaksi bahawa sesungguhnya

Muhammad adalah hamba Allah dan RasulNya yang diutus kepada umat manusia

' Syeikh Waliyyuddin Abu ‘Abdillah Muhammad bin *Abdillah al-Khathib al-'Umari at-Tabrezi
r.a. memulakan kitabnya ini sebagai pembuka bicara dengan lafaz s>l Jes )l &) avw dan pujian
kepada Allah. Dalam perkara ini beliau sebenarnya telah mengikut gaya persembahan kitab
suci al-Qur’an al-Karim. Allah s.w.t. juga telah menjadikan kedua-dua lafaz tersebut sebagai
pembuka kitab suciNya al-Qur’an al-Karim.

2 Menurut para ‘ulama’, puji terbahagi kepada empat bahagian. 1. Puji Allah akan Allah. 2.
Puji Allah akan hambaNya. 3. Puji hamba akan Allah. 4. Puji hamba akan hamba. Pada
hakikatnya, segala bentuk pujian yang tersebut itu kembali hanya kepada Allah. Sebagai
contoh, apabila seseorang memuji orang yang berbuat baik kepadanya, dia secara tidak
langsung sebenarnya memuji Allah. Kerana Allah jua yang telah mendorong orang itu berbuat
baik kepadanya. Terdahulu, Allah jualah yang menjadikan orang yang berbuat baik kepadanva
itu. Kalau orang itu tidak pernah wujud, bagaimana dia akan berbuat baik kepadanya lalu
bagaimana dia akan memujinya?

* Pengarang memohon pertolongan kepada Allah apabila memujiNya. Justeru Nabi s.a.w.
pernah bersabda: Ab e ofl g e o =3 ¥ Maksudnya: Tidak dapat Ku hinggakan
pujian terhadapMu, sepertimana Engkau sendiri memuji diriMu. Jika terdapat sebarang
kekurangan atau kepincangan dalam sanjungan dan pujian terhadap Allah, pengarang
memohon keampunanNya.

4+ Puji-pujian yang kita atur dengan ikhlas kepada Allah demi mencapai kebahagiaan jiwa,
mungkin kerana kejahatan diri dan perbuatan-perbuatan kita yang buruk terpalit pula dengan
unsur-unsur riyaa’, kelekaan atau perkara-perkara yang tidak baik. Maka pengarang
berlindung kepada Allah daripada hal-hal seperti itu.

ketika kesan-kesan jalan keimanan hampir terhapus, cahaya-cahayanya hampir
terpadam, tonggak-tonggaknya hampir runtuh dan kedudukannya pula tidak lagi

diketahui orang.5

Maka Rasulullah s.a.w. membangunkan kembali kesan-kesan Jalan keimanan yang
hampir terhapus itu. Dalam mendokong ajaran tauhid, Beliau s.a.w. menguatkan
kembali orang-orang sakit yang hampir terjerumus ke dalam gaung kebinasaan dan
menjelaskan jalan petunjuk kepada orang-orang yang ingin menempuhnya, 6 di
samping mendedahkan khazanah kebahagiaan kepada orang yang ingin

mendapatkannya.”

" Rangkai kata ini boleh membawa dua maksud berikut: (1) Allah mengutuskan Rasulullah
s.a.w. ketika Baginda sangat-sangat diperlukan oleh manusia. Manusia pada ketika itu berada
di kemuncak kesesatan dan kejahilan. Selain pengikut-pengikut setia Nabi 'Isa, tidak ada orang
lain mengetahui tentang ajaran ugama Allah yang sebenar. Tetapi pengikut-pengikut nabi 'Isa
vang setia 1tu pula sama ada tidak dihirau oleh masyarakat atau mereka memencilkan diri dari
masyarakat dengan melarikan diri ke puncak gunung atau ke tempat-tempat pertapaan yang
lain. (2) Yang dimaksudkan dengan jalan keimanan ialah para nabi dan rasul serta kitab-kitab
yang diturunkan oleh Allah kepada mereka, pengikut-pengikut setia para nabi dan rasul, para
‘ulama’ dan auliyaa’ Allah. Dan yang dimaksudkan dengan “kesan-kesan jalan keimanan
hampir terhapus, cahaya-cahayanya hampir terpadam, tonggak-tonggaknya hampir runtuh
dan kedudukannya pula tidak lagi diketahui orang” ialah ajaran dan syari'at yang dibawa para
nabi dan rasul itu tidak diamal orang lag1. Masyarakat tidak lagi menjadikan ilmu dan akhlaq
vang diajar mereka sebagai panduan hidup. Kedudukan dan darjat mereka tidak diketahui dan
diakul di samping hak-hak dan jasa-jasa mereka juga dilupakan.

® Manusia ketika Nabi s.a.w. diutuskan benar-benar telah tenat dalam kekufuran, kesyirikan,
kema shiatan dan kederhakaan. Mereka hampir terjermus ke dalam gaung kebinasaan. Tiba-
tiba Rasulullah s.a.w. datang membawa petunjuk dan menyelamatkan mereka.

"Yang dimaksudkan dengan khazanah kebahagiaan ialah iman, amal saleh, ibadat dan ilmu
pengetahuan agama yang merupakan simpanan tidak ternilai untuk kebahagiaan di akhirat
nanti. Orang yang mendapatkannya tentu akan beroleh kebahagiaan yang abadi berupa syurga
dan keredhaan Ilahi.



Sesungguhnya usaha untuk mengikuti perjalanan hidup Baginda s.a.w. tidak akan
terlaksana kecuali hanya dengan mengikuti suluhan Sunnahnya. Demikian pula
berpegang teguh dengan tali Allah (al-Qur’an al-Karim) tidak akan berlaku kecuali

hanya dengan mengikuti keterangan RasulNya (Sunnah RasulNya).®

Kitab “Mashabiih as-Sunnah” yang disusun oleh al-Imam Muhyu as-Sunnah (pejuang
Sunnah), Qaami u al-Bid'ah (penghapus bid ah) Abu Muhammad al-Husain bin
Mas'ud al-Farraa’ al-Baghawi? -Semoga Allah mengangkat darjat beliau- adalah
sebuah kitab hadits yang paling lengkap kandungannya dan paling teliti dalam
mengemukakan sumber-sumber hadits yang berselerak (di dalam sekian banyak kitab-
kitab hadits).

Oleh kerana penyusun kitab “Mashabiih as-Sunnah” ini sengaja memperpendek dan
membuang sanad-sanad haditsnya, maka sesetengah pakar hadits telah mengkritik
cara penyusunan beliau-itu. Walaupun hadits-hadits yang dinukilnya -sebagai salah
seorang tokoh hadits yang dipercayai- tanpa sanad itu seperti bersanad juga adanya,

namun sesuatu yang tidak bertanda tetap tidak akan sama dengan yang bertanda.

5 Sebagaimana Sunnah semestinya dijadikan panduan dalam usaha mengikuti cara hidup
Rasulullah s.a.w., Sunnah juga semestinya dijadikan pedoman dalam mengetahu1 perincian
kalam Allah yang mujmal. Allah sendir1 di dalam al-Qur’an berfirman: b sill Gl HSAI) el Ul 34
ael) J» Bermaksud: “Dan Kami turunkan kepadamu al-Qur’an supaya engkau perjelaskan
kepada manusia (maksud) apa yang diturunkan kepada mereka.”

9 Selain muhaddits beliau juga seorang mufassir dan faqih dalam mazhab Syafi'e. Antara
karangan beliau ialah Ma alimu at-Tanzil (tafsir), Syarhu as-Sunnah, Mashabiih as-Sunnah,
al-Jam'u Baina as-Shahihain (hadits), at-Tahzib (figh) dan lain-lain. Beliau adalah seorang
yang melaut ilmunya, seorang 'abid, zahid, dan seorang yang beramal mengikut cara as-Salat
as-Saleh. Meninggal dunia di Marwa ar-Ruz pada bulan Syawwal tahun 516H ketika berumur
80 tahun.

Maka aku beristikharah kepada Allah dan meminta petunjuk daripadaNya. Aku
berikan tanda di mana tidak bertanda. Aku letakkan setiap hadits pada tempatnya
sebagaimana yang pernah diriwayatkan oleh para Imam ahli hadits yang kukuh
(ilmunya) dan dipercayai pula (pengetahuannya) seperti Abu Abdillah Muhammad bin
Isma'il al-Bukhari,’® Abul Husain Muslim bin al-Hajjaj al-Qusyairi,!! Abu Abdillah

'"“Imam Bukhari adalah seorang Imam dan sangat pakar dalam hadits-hadits Rasulullah s.a.w.
schingga beliau diberi gelaran Amirul Mu’minin Fi al-Hadits. Sejak usia 8 tahun beliau mulai
menghafal hadits dari berbagai tokoh "ulama’ hadits yang kenamaan, daya hafalannya amat
kuat, sehingga pada usia 18 tahun beliau sudah menjadi rujukan dalam bidang hadits dan
perawi-perawinya. Beliau telah mengembara ke serata negeri untuk mengumpulkan hadits.
Setiap hadits yang dihafal, dihafalnya pula sanad-sanad dan sifat-sifat para perawinya dengan
teliti. Bila ada seorang perawi hadits yang beliau anggap tidak memenuhi syarat untuk
dipercayal, maka beliau senaraikan hadits tersebut dalam kelompok hadits lemah, maudhu’
dan sebagainya. Beliau sempat berguru dengan tokoh-tokoh besar agama di zamannya seperti
Imam Ahmad, "Ali Ibnu al-Madiini dan lain-lain. Beliau juga telah menerima hadits dari lebih
1000 perawi hadits yang terkenal di zamannya. Selain itu, beliau termasuk salah seorang Imam
Mujtahid dalam bidang figh. Pendapat-pendapat beliau dalam bidang figh amat istimewa.
Karya beliau banyak sekali. Yang paling menonjol antaranya adalah kitab “al-Jaami'u as-
Shahih”. Imam Bukhari wafat pada tahun 256H.

' Imam Muslim adalah seorang pakar hadits kedua setelah Imam Bukhari. Beliau adalah
murid Imam Bukhari. Dilahirkan pada tahun 204H di kota Naisabur. Beliau sentiasa berkelana
ke berbagai negeri untuk mengumpulkan hadits demi hadits dari para pakar hadits yang ada di
zamannya. Demikianlah setiap hadits yang beliau dapatkan selalu diteliti seketat-ketatnya baik
dari segi matannya, sanad-sanadnya, maupun perawi-perawinya dan sekaligus segala latar
belakang perawi-perawinya. Beliau telah menghasilkan banyak karya dalam bidang ilmu
hadits. Karya beliau yang paling terkenal adalah kitab “Shahih Muslim”. Kitab beliau ini
merupakan kitab shahih kedua setelah shahih Bukhari. Susunan kitab beliau ini sangat baik

Malik bin Anas al-Ashbahi,'? Abu Abdillah Muhammad bin Idris as-Syafie,!® Abu
Abdillah Ahmad bin Muhammad bin Hambal as-Syaibaani,'* Abu "Isa Muhammad bin

‘Isa at-Tirmizi,!'> Abu Daud Sulaiman bin al-Asy ats as-Sijistaani,'6 Abu Abdir Rahman

dan rapi. Di dalamnya tidak banyak hadits-hadits yang berulang jika dibandingkan dengan
kitab Shahih Bukhari.

12 ITmam Malik adalah seorang tokoh, Imam mazhab yang kenamaan. Beliau seorang tokoh
yang pakar dalam bidang hadits dan fiqh. Mazhabnya berkembang di Madinah, Sepanyol,
Moroko dan beberapa negara di Afrika hingga dewasa ini. Beliau dilahirkan pada tahun 90H,
beliau adalah seorang yang teguh dalam agamanya dan amat kuat daya hafalannya. Pada suatu
kali Khalifah al-Manshur menyuruh beliau menyusun sebuah buku yang mengandungi
berbagal masalah figh berlandaskan hadits dan atsar agar dapat di jadikan pedoman oleh umat
manusia. Anjuran tersebut disambut beliau dengan baik dan beliau segera menyusun kitab figh
hadits yang terkenal dengan nama “al-Muwattha”. Beliau wafat pada tahun 179H.

1% Imam Syafi'e adalah seorang Imam mazhab dan ahli figh, seorang Mujtahid dan seorang
Muhaddits. Dilihat dari segi nasabnya, Imam Syafi’ e bernama Muhammad bin Idris Asy-Syafi e
al-Qurasyi al-Hasyimi. Beliau dilahirkan pada tahun 150H, di Gaza/Palestin. Sejak umur 2
tahun beliau telah dibawa ke kota Mekah. Selama hidupnya, beliau sempat berkunjung ke
Baghdad sebanyak 2 kali. Pada tahun 199H beliau menetap di Mesir dan di sana pula beliau
wafat. Beliau dikenal sebagai seorang ahli sastera Arab, figh, hadits dan ahli memanah. {mam
Syafi'e adalah orang yang pertama kali menulis kitab di bidang ilmu ushul figh. Karyanya
sangat banyak. Yang paling terkenal adalah kitab “al-Umm” sebanyak 7 jilid. Beliau wafat
pada tahun 204H.

1+ Imam Ahmad bin Hambal adalah seorang Imam mazhab dan seorang Muhaddits yang
tersohor. Beliau dilahirkan di kota Baghdad pada tahun 164H. Sejak kecil, beliau gemar
menimba ilmu dari tokoh-tokoh "ulama’ di negerinya. Beliau juga pernah berguru dengan
Imam Syafi'e. Untuk menimba ilmu, beliau selalu berkelana di berbagal negeri dan beliau
termasuk guru bagi Imam Bukhari, Muslim dan Abu Daud. Dalam hidupnya beliau pernah
dipenjara oleh Khalifah al-Mu'tashim selama 28 bulan. Selanjutnya setelah Khalifah al-
Mutawakkil mengetahui ketinggian kedudukan dan keluasan ilmunya, maka beliau dimuliakan
dan disanjungnya. Karya Imam Ahmad sangat banyak. Yang paling terkenal adalah kitab “al-
Musnad”. Beliau wafat pada tahun 24 1H.

15 Imam Tirmizi dilahirkan pada tahun 200H. Beliau sempat berguru dengan Imam Bukhari
dan beberapa tokoh guru yang lainnya. Beliau adalah seorang Muhaddits yang dapat
dipercayal dan amat kuat daya hafalannya. Kepintarannya tidak mengurangi kewara an dan
kezuhudannya. Selama hidupnya beliau sempat menulis beberapa kitab termasuk juga kitab
“al~Jaami'” atau dikenali juga dengan Sunan at-Tirmizi. Beliau wafat pada tahun 279H.

16 Imam Abu Daud lahir pada tahun 202H. As-Sijistani adalah nisbah kepada Sijistan kerana
beliau pernah tinggal di sana. Untuk mempelajari dan mendalami ilmu hadits beliau pernah
mengembara ke Iraq, Khurasan, Syam, Mesir dan Hijaz. Beliau telah berguru dengan ramail
sekali tokoh-tokoh hadits di negeri-negeri tersebut. Antara guru beliau yang tersohor ialah
Muslim bin Ibrahim, Sulaiman bin Harb, Yahya bin Ma'in dan Imam Ahmad bin Hambal.
Antara murid beliau yang tersohor pula ialah Imam an-Nasaa’i. Tanah air Abu Daud yang
sebenarnya ialah Bashrah. Beliau juga pernah tinggal di Baghdad. Di sanalah Imam Abu Daud
mengarang kitabnya yang terkenal “Sunan Abi Daud”. Tokoh-tokoh hadits menganggap Abu
Daud sebagai salah seorang imam dan pakar dalam bidang hadits. Kitabnya Sunan Abi Daud

Ahmad bin Syuaib An Nasa’i,'” Abu Abdillah Muhammad bin Yazid bin Majah al-
Qazwini,'$ Abu Muhammad Abdullah bin Abdir Réhman Ad Daarimi,!® Abul Hasan
‘Ali bin "Umar Ad Daaraquthni,?® Abu Bakar Ahmad bin Husain al-Baihaqgi,?! Abul
Hasan Raziin bin Mu awiyah al- Abdari,?? dan lain-lain. Sedikit sekali kalau ada pun

selain mereka yang tersebut itu.

merupakan salah satu daripada enam kitab hadits yang utama. Beliau wafat pada 16 haribulan
Syawwal tahun 275H.

'7 Imam Nasaa’i dilahirkan di desa Nasa’ sebuah desa dekat kota Khurasan. Beliau dilahirkan
pada tahun 215H. Selama hidupnya beliau sempat berguru dengan beberapa tokoh ahli hadits
vang ada di masanya baik ketika di Khurasan sampai di Hijaz, "Iraq, Mesir maupun Syam.
Beliau dikenal sebagal seorang Muhaddits yang kenamaan. Hasil karya beliau cukup banyak,
hanya saja yang terkenal adalah kitab “as-Sunan”. Kemudian kitab “as-Sunan” diringkas dan
diber1 nama kitab “al-Mujtabaa Minas Sunan”. Kitab al-Mujtabaa Minas Sunan ini termasuk
salah satu “Kutubus Sittah”. Beliau wafat pada tahun 303H.

s Imam Ibnu Majah termasuk salah seorang Imam dalam ilmu hadits. Beliau dilahirkan pada
tahun 209H di wilayah Qazwin. Selama hidupnya beliau sering ke berbagai negeri untuk
menimba Umu-ilmu agama dan mengumpulkan hadits dar1 tokoh-tokoh ‘ulama’ yang
kenamaan di masanya. Beliau berkelana mulai dari Bashrah, Baghdad, Syam, Mesir, Hijaz dan
negeri-negeri lain. Beliau sempat menelorkan karya tulisnya yang diberi nama “as-Sunan” “at-
Tafsir” dan “at-Tarikh”. Beliau wafat pada tahun 73H.

' Imam Ad-Daarimi juga dikenal sebagai seorang ahli hadits yang jujur dan kuat daya
hafalannya. Beliau dilahirkan pada tahun 181H. Selama hidupnya beliau pernah berguru
dengan sekian ramai tokoh agama yang tersebar di Hijaz, Syam; Mesir, 'Iraq dan Khurasan.
Beliau termasuk salah seorang guru bagi Imam Muslim di dalam kitab Shahihnya. Beliau
dikenal sebagai ahli tafsir, figh dan ahli ilmu hadits di kota Samargand. Semasa hidupnya
beliau sempat menelorkan beberapa buah karya tulisnya termasuk juga kitab “al-Jaami'us
Shahih”, “as-Sunan” yang lebih dikenal dengan nama “al-Musnad”. Kitab tersebut menurut
ahli hadits dianggap lebih kuat dari Sunan Ibnu Majah. Beliau wafat pada tahun 255H.

20 Imam Ad-Daaraquthni adalah seorang tokoh ahli hadits di masanya. Beliau adalah seorang
vang pertama kali menyusun ilmu Qira’at. Beliau dilahirkan di desa Daaraquthn (sebuah desa
dekat kota Baghdad). Pada tahun 306H. Beliau sempat berkunjung ke Mesir dan sekembalinya
dari Mesir beliau wafat di kota Baghdad pada tahun 385H. Hasil karya beliau yang paling
terkenal adalah kitab “as-Sunan”.

21 Imam al-Baihaqi termasuk salah seorang ahli hadits kenamaan. Beliau dilahirkan pada tahun
384H di desa Khosru Jarad / Naisabur. Beliau dibesarkan di kota Bathaq. Pernah berkunjung ke
kota Baghdad, Kufah, Mekah dan berbagai kota lainnya. Kemudian kembali ke kota Naisabur.
Di tempat itu beliau wafat. Beliau wafat pada tahun 458H, dan selanjutnya jenazah beliau
dipindahkan ke tempat kelahirannya. Beliau mempunyai karya tulis yang tidak sedikit,
termasuk antaranya adalah kitab “as-Sunan al-Kubra” setebal sepuluh jilid besar. Kitab
tersebut termasuk antara kitab hadits yang paling lengkap.

2 Imam Abul Hasan Raziin yang lebth dikenal dengan Imam al-'Abdari adalah seorang Imam
yang amat terkenal di kota Mekah dan Madinah. Beliau dilahirkan di kota Saragosta / Sepanyol.
Beliau menetap di kota Mekah dalam waktu yang lama dan wafat juga di kota Mekah pada
tahun 535H. Beliau sempat menelorkan beberapa karya tulis. Yang paling terkenal adalah kitab

Jika aku menghubungkan sesuatu hadits dengan salah seorang tokoh yang tersebut itu,
maka semacam aku menghubungkan hadits itu dengan Nabi s.a.w., sebab mereka telah
mengemukakan sanadnya dengan lengkap sehingga tidak perlu lagi Kkita
mengemukakannya pula.?® Aku turut saja pengarang asalnya dalam mengatur kitab-

kitab dan bab-babnya.?* Pada umumnya aku bahagikan setiap bab kepada tiga tasal.

“at-Tajriidu lish Shihaahis Sittah” di dalam kitab tersebut banyak terdapat hadits-hadits yang
tidak tersebut di dalam “Kutubus Sittah”. Di dalamnya juga terdapat beberapa hadits maudhuw’
seperti hadits yang menerangkan tentang shalat Ragha’ib.

23 D1 sini pengarang Misykaat cuba menghilangkan kekeliruan yang mungkin timbul di dalam
benak sesetengah pihak. Bahawa bukankah pengarang kitab Mashabiih iaitu Imam Baghawi
telah dikritik oleh beberapa orang tokoh hadits kerana beliau tidak mengemukakan sanad bag:
hadits-hadits yang dikemukakan di dalam kitab beliau itu? Apa bezanya pengarang Mashabiih
dengan pengarang Misykaat? Kerana pengarang Misykaat juga tidak mengemukakannya.
Dengan itu tidakkah beliau juga akan menjadi sasaran kritikan orang seperti yang telah
berlaku kepada pengarang kitab Mashabiih sebelumnya? Melalul perenggan ini pengarang
Misykaat cuba menerangkan sedikit perbezaan di antara kitab Misykaat dan kitab Mashabiih,
di samping menerangkan juga pembaharuan yang dilakukannya terhadap kitab Mashabiih
yang merupakan asas bagi kitab Misykaat yang disusunnya itu. Perbezaannya terletak pada dua
perkara, iaitu: (1) Pengarang Mashabiih langsung tidak menyebut sanad setiap hadits yang
dikemukakannya. Nama perawi teratas yang terdiri daripada para sahabat pun tidak
disebutnya. Pengarang Misykaat menyebutnya. Nama tokoh-tokoh yang merupakan tempat
ambilan hadits juga tidak disebut oleh pengarang Mashabiih. Pengarang Misykaat
menyebutnya di akhir setiap hadits yang dibentangkan. Soal kenapakah beliau tidak
mengemukakan sanad setiap hadits sepenuhnya, itu bagi beliau tidak perlu lagi setelah
disebutkan nama pengarang Kkitab-kitab asal yang menjadi punca bagi hadits yang
dikemukakan. Oleh kerana pengarang kitab-kitab asal itu telah pun mengemukakannya
dengan lengkap, apa perlu lagi sanadnya dikemukakan pula?

24 Pada kebiasaannya pengarang-pengarang membahagikan kitab tulisan mereka kepada
beberapa bahagian. Bahagian-bahagian yang merupakan tajuk besar dalam membincangkan
sesuatu perkara di namakan kitab. Bahagian-bahagian kecil yang termasuk di bawah tajuk
besar tentang sesuatu perkara pula dinamakan bab. Misalnya thaharah (bersuci) adalah satu
tajuk besar. Maka pengarang akan membuat satu tajuk besar untuknya berbunyi: 3 Dkl US|
Di bawahnya terdapat sekian banyak tajuk-tajuk kecil berkenaan dengan thaharah, seperti
wudhw’, mandi, tayammum dan sebagainya. Untuk tajuk-tajuk kecil itu pengarang akan
membuat tajuk seperti ¢ sash Db | Jusdl b | aedll DU dan sebagainya. Dalam menyusun kitab-
kitab dan bab-bab itu pengarang Misykaat menurut saja apa yang telah dibuat pengarang
Mashaabiih. Kerana apa yang dibuatnya sudah cukup elok dan teratur.

